
Festa dal Sacher Cör de Gejù, ann C, ai 09.06.13 - nr. 28

Por sanć sö La Crusc: En sabeda ai 15 de jügn va les ploanies d’La Pli y d’Al Plan 
deboriada en prozesciun sö La Crusc. An pëia ia ales 3:30 da doman da nosta dlijia demez, 
y dales 6:15 za. sö Ćiornadù, por chi co oress gnì empara da enlò demez.

Jogn: Tla cornisc dal ”Festival dla Jonëza dles Valades Ladines” saràl en domëgna ai 16 
de jügn ales 16:00 te dlijia da Corvara na mëssa con le Vësco Ivo Muser y i degans dles 5 
valades ladines. La Mëssa è organisada dal Grup Decanal y vën ćiantada dai cors de jogn 
Kyrios, ProVoxis y Hosianna. Le Festival mët man la sabeda ai 15 ales 17:00 y jarà ennant 
ćina ala domëgna ales 22:00. Enformaziuns sön la plata www.festivaladesladines.com.

Seniorenclub: En dédemesaledema ai 12 de jügn va le Seniorenclub con le bus a Ahornach, 
por fà enlò na spazierada al lü ”Kofel zwischen den Wänden”. An pëia ia ales 13:00 da plaza 
dal Cone demez. Al è da s’anunzié pa Lydia al nr. 339/7899107.

Proa de nët: I Stödafüs d’Al Plan lascia alessëi che tla edema dai 10 ai 14 de jügn jaràl 
na sëra (dan les 22:00) la sirene. La jont ne dess nia se sperde, deache al è mâ na proa.

Conzert: En lönesc ai 10 de jügn ales 6 da sëra, saràl da aldì te salf dles manifestaziuns 
d’Al Plan le gran conzert de conclujiun dla Scora de Musiga, olache mitans y mituns po 
mostré sö ći che ai à emparé dertan l’ann. Düć canć è dër bel enviês.

Apoteca: Al vën lascé alessëi che l’apoteca d’Al Plan sarà slüta l’edema dai 16 ai 23 de jügn.

Biblioteca: La biblioteca ”Angelo Trebo” romagn inće slüta, plü avisa dai 17 ai 30 de jügn.

Enformaziuns y Aodanzes

Redaziun dla plata: Angela Zingerle, Margot Pisching, Pablo y Max Palfrader

Signur, lascia vêrde
töa löm sön nüsc trus,
ch‘ i chiriunse comunité y ch‘ i la 
conservunse desco en tesur; che 
l’ester vàli deplü co la devënta 
sön l’ater; che nüsc edli se 
daüri önn por l‘ater y che önn ti 
consonti al ater la vita.

Signur, lascia vêrde
töa löm sön nüsc trus,
ch’i cherdunse a töa parora y a 
töa bunté, canch’al vën jö le scür 
sora nos. Làscesse sontì töa 
presënza, ch’al ne se pàssi nia 
la speranza, canche valch ne se 
realiseia nia  y nosta vita passa.

Aspeté ala löm

AODANZES: Döt le bun, sanité y benedisciun a
Marta Rubatscher *09.06.1932

y a düć chi co à santennom y complësc i agn cöst’edema

Scìnchese to sofl sot de amur
canche la malsügherté

ne se dà nia pêsc. No se lascé 
aspeté tal öt. Vìsse

adencuntra y ćiara de nos.

Signur, lascia vêrde
töa löm sön nüsc trus:

Tòlesse tla man, canch’ara vën 
da rumper fora de süghertês 

che an s’à costruì enstësc, por 
podëi esploré la fede. Dìsse töa 

parora y tal chaos dles trepes 
usc co emplësc nostes orëdles, 

làscesse reconësce la töa.
No sté dalunc da nos, che i 

podunse vire - sogüsc de töa 
presënza - tla ligrëza da ester 

veramonter porsona.
A düć de bones vacanzes!
Le tomp passa debota, y belo endô èl en ann de scora co va 
a piz. Le Ploan y inće le Consëi de Ploania oress rengrazié 
la scora che ara à inće dertan cösc ann dé na man sterscia 
tla organisaziun y tal abelimont de funziuns y festes de 
dlijia. A düć canć - scolari, stüdënć, direziun, insegnanć y 
geniturs orèssun ti aodé de beles vacanzes da d’isté, che ares 
sides ocajiun da se palsé fora endortöra y passé trec de bi 
momonć. A chëres y chi co à ćiamó ejams da fà ti aodunse 
inće döt le miù. Sambën enviunse inće dertan les vacanzes da 
ne desmonćé nia l’amizizia de Chël Bel Dio. Ël ne va mai en 
vacanza y so cör y sü brac è dagnora daverć por nos.




